
Suġġett: L-Eżami Annwali 2016 tal-Malti bħala Lingwa Barranija A1 

Kif tħabbar fiċ-ċirkulari DCM 159/2015, dawk l-iskejjel li għandhom studenti fi klassi għalihom u li 

kienu qed jagħmlu l-programm A1 fil-Malti bħala Lingwa Barranija jistgħu jersqu għal eżami 

annwali. 

 

L-għalliema tagħhom jiddeċiedu jekk l-istudenti jkunux laħqu l-livell mixtieq biex jersqu għal dan 

l-eżami li jiċċertifika li nkisbu l-ħiliet kollha fil-livell A1 skont il-Qafas Komuni Ewropew 

għal-Lingwi (CEFR). 

 

Dan l-eżami annwali summattiv iġorr 40% tal-marka filwaqt li s-60% l-oħra jinħadmu fuq l-assessjar 

kontinwu, kif imfisser fil-programm ippubblikat fl-appendiċi taċ-ċirkulari 159/2015. 

 

Studenti li fil-fehma tal-għalliema ma jkunux għadhom laħqu l-livell A1 u ma jkunux ser joqogħdu 

għalissa għall-parti summattiva, jiġifieri dan l-eżami annwali, għandha xorta waħda tinħarġilhom 

il-marka minn 60% li tkun tkopri l-ħiliet imsemmija fil-manwal tal-istudenti hekk kif mehmuż 

mal-imsemmija ċirkulari.  Din għandha tinħadem mill-għalliema fuq ix-xogħlijiet li jkunu saru tul 

il-kors tat-tagħlim fil-klassi jew barra skont kif spjegat fl-imsemmi programm. 

 

Il-kapijiet tal-iskejjel li għandhom studenti li jixtiequ jagħmlu dan l-eżami, huma mitluba jimlew 

il-formola mehmuża ma’ din iċ-ċirkulari u jibagħtuha lill-Uffiċjal Edukattiv tal-Malti, is-Sur George 

Mifsud, fl-indirizz postali: Kamra 16, Iċ-Ċentru tal-Kurrikulu, Il-Mall, Triq Sarria, il-Furjana, sa 

nhar l-Erbgħa 25 ta’ Mejju 2016. 

 

Min ikollu xi diffikultà jista’ jkellem lill-Uffiċjal Edukattiv inkarigat mill-Kulleġġ tiegħu. 

 

Grazzi tas-sapport u l-koperazzjoni tagħkom, 

